
ПЕДАГОГИКАЛЫҚ МЕНЕДЖМЕНТ ЖҮЙЕСІНДЕГІ КОЛЛЕДЖДЕГІ ИННОВАТИКА

Үздіксіз білім алу жүйесіндегі колледж оқытушысының жаңа форматтағы «модерн болмысын»  қалыптастыру  колледж  менеджменті негізінде қарастырылған.Колледж оқытушысының кәсіби іскерлік сапалары: кәсіби этикалық, педагогикалық қабілет, кәсіби құзіреттілік категорияларын педагогикалық менеджмент жүйесінде жетілдіру жолдары көрсетілген.
В статье рассмотрено пути формирования педагога новой формации в системе непрерывного образования, формы повышения профессиональной категорий преподавателя ТиПО в сфере педагогического менеджмента.
Ways of creation of the new formation teacher  in continuous education system, forms of increasing the teacher’s professional category in  Technical and Professional Education in the pedagogical management sphere are considered in this article.
«Мұғалім ісі сырттай 
қарапайым болғанмен – 
тарихтағы ең ұлы істің бірі».
К.Д.Ушинский

Өнегелі ұстаздан өрелі шәкірт шығады. Себебі «ұстаз қаншалықты қабілетті болса, оқушы да соншалықты талапты болмақ». Ұрпақтың жұлдызын жағып, мәртебесін биіктететін де , тағылымын қалыптастырып, танымын кеңейтетін де осы ұстаным. Сондықтан болар әр педагог өзінің үздіксіз білім алу жұмыс жүйесінде нақты сапалы нәтижеге қол жеткізу мақсатында өзінің оқыту проблемасын әдістемелік тақырыппен байланыстырып, өзінің алдына жаһандану үрдісінде инновациялық жаңару шеңберінде  зор ауқымды міндеттер қоюда. «Бұл жаңа буын ірі проблемаларды шеше алатындай болулары және өзгерген экономикалық және технологиялық жағдайларға бейімделе білулері тиіс, сондай- ақ олардан ғаламдық трендтерді екі қадам бұрын сезіне отырып, қалыптасқан жағдайларды тиімді түрде пайдалана білу талап етіледі» деп Н.Ә.Назарбаев атап көрсеткендей, интеллектуалды және потенциалды ұрпақ мәселесін бүгіннен ойлау барлық қоғам алдындағы көкейкесті мәселеге айналып отырғандығының көрінісі деуге болады.
Жаңарып жатқан қоғамда жаңалықтар легі де жаңаша. Алайда заманауи сабақты педагогикалық менеджмент жүйесінде ұйымдастырып өткізу- үздіксіз білім адуды , сан түрлі әдістемелік тәсілдерді , көп ізденісті қажет етеді. «Жаңа білім беру жүйесінде мүғалім үшін ең бастысы- оқыту процесін басқару, ол ақпартты жеткізуші  менеджерге айналады. Ал оқушы- ақпаратты қабылдаушыдан мұғалімнің серіктесіне, қызметтесіне- оқытудың субъект- объектісіне айналады, белсенді тұлға болады» деп атап көрсетеді п.ғ.к., профессор А.Ә.Жайтапова. Инновациялық даму жолындағы Жезқазған Бизнес және көлік колледжінің де өзіндік даму жолы айшықталған. Оған себеп 2011 жылы бастау алған «Педагогикалық менеджмент жүйесі»2011-2015 жылдарға дейінгі Даму бағдарламасы. «Үздіксіз білім алу жүйесі»жобасын колледж жұмысына сынақ ретінде енгізуші инноватор менеджер Исатаева Н.С., бұл сынақ колледж оқытушылары мен қатар студенттердің де құзіреттіліктеріне жетелейтін перспективалы жүйе болып табылады.[1]
Үздіксіз білім алу жүйесіне негізделген «Портфолио жүйесі»,  «Кредиттік жоспар», «Рейтинг жүйесі», «Өзіндік талдау» , «Технологиялық даму картасы» , сонымен қатар колледждегі түрлі  стратегиялық инновациялық  жобалар  құзіреттілікті арттыратын «басымдықтар» болып табылады.[кесте 1]
Кесте 1. Үздіксіз білім алу жүйесіндегі құзіреттілікке бағытталған басымдықтар.

	Инновациялық жоба
	Сипаттамасы
	Практикалық қолданысы

	Портфолио жүйесі
	Кәсіби жетістіктерді , оқыту қортындыларын сын тұрғысынан талдау түрлері, кәсіби қызметтің жеке нәтиже базасы
	Педагогтың «алтын сандығы» 
«Сыр сандықты ашып қара, ашып қара, сырласым...»


	Кредиттік жоспар
	Педагог қызметін алдын ала жоспарланған кредит уақытымен анықтау, уақыт пен шығармашылықты нәтижелі ұйымдастыру
	Радикалды қызмет нәтижесіндегі өнімнің анықтығы

	Рейтинг жүйесі
	Сапа менеджмент жүйесіндегі педагогикалық қызметке берілетін көрсеткіш
	Мотивацияға  жетелейтін «анық айна»

	Өзіндік талдау
	Педагог өз қызметін нақты жүйеде саралауы
	Әрдайым педагогтың өзіндің мақсатқа жету жолындағы алгоритм сипаты

	Технологиялық даму картасы
	Педагогтың әдістемелік қызметінің көрсеткіші
	Әдістемелік сипаттағы педагогтың «портреті»

	Стратегиялық инновациялық жобалар

	Көптілділік
	Нақты мемлекет тарапындағы басымдық
	Әлемдік деңгейдегі білім сапасының қарым –қатынасы

	Электрондық колледж
	Ақпараттану процесі
	Модернизацияда ақпараттану ауқымы

	Сапа мониторингісі
	Нақты сапа көрсеткіштері
	Салыстырмалы түрде сапа нітижесін байқау



Құзіреттілік педагогикасының позитивті динамикасы апробация жасау нәтижесінде көрінеді, ал құндылығы , яғни практикалық бағыттылығы, жаңарып жатқан білім беру ісінде өнім берітіндігінде. Сондықтан Даму бағдарламасының екінші кезеңінде колледждегі менеджмент сипаты төмендегі модель бойынша әр оқытушының өзіндік құзіреттілік жолы анықталады.Соның бір көрінісі- «Шеберлік» озық тәжірибелер мектебінің оқытушысы Мухамедина Э.Г. шеберлік сынып өткізгендегі «Құзіреттілік педагогикасы- тарих пәнін оқыту жүйесінде» атты іс тәжірибесі.[ сызба 1][2]
Сызба 1. Үздіксіз білім алу жұмыс жүйесіндегі педагог қызметінің моделі.

«Шеберлік» озық тәжірибелер мектебінің қатарында бола отырып, үнемі үздіксіз бірізділік сипатта құзіреттілік педагогикасының оң нәтижесін бәсекелестікке жетелейтін дәріптеу – педагогикалық қызметте сәйкесінше шеберлік сыныптар өткізіп отыру. Коуч оқытушылардың құзіреттілік педагогикасына жетудің «құпиялары» аталмыш іс- тәжірибеде анық аталып көрсетілген.
Сондықтан жоғары да аталған барлық педагогикалық менеджмент жүйесіндегі үздіксіз білім алу жағдайындағы «басымдықтар» оқытушының кәсіби өсуімен қатар, ұстаз тәрбиелейтін шәкірттің де құзіреттілік атты «сыр сандығы да» молая түсетіні анық. Егер кәсіби оқытушы өзінің педагогикалық қызметінде инновациялы өзгерістерді дер кезінде қабылдап, оны теориялық мәнін практикалықпен ұштастыра білсе, онда осындай оқытушының шәкірттері де қоғамның алдында бәсекеге қабілетті болатыны айқын. Соның бірі Жезқазған Бизнес және көлік колледжінің Қазақстан Республикасы бойынша алғашқы on-line  режиміндегі қашықтықтан оқыту бойынша тұңғыш базалық колледж болуы да , колледждің жаңарған заманда тек новизна болатын инновациялық үрдістермен қаруланғаны өзінің статусына сай келеді.  
Қорытындылай келгенде, педагогикалық менеджмент жүйесіндегі Жезқазған бизнес және көлік колледжінің барлық инновациялық үрдістері оқытушы мен қатар студенттердің де кәсіби өсуіне, олардың құзіреттіліктерін қалыптастыру жолында зор орасан мүмкіндіктер жасап отыр. Инновациялық үрдістер әлемдік білім кеңістігінің даму тарихы, оның әр кезеңіндегі айқындалған тенденциялары әрхалықтың гүлденіп өркендеуінің, қоғамдағы прогрессивтік өзгерістердің білімге байланыстылығын,жалпы білім саласының маңыздылығын дәлелдейді.

